
GOUVÈNÈ CUOMO ANONSE MAJÓ JENERAL ANTHONY GERMAN AP SÈVI KÓM 

ADJIDAN JENERAL NAN GAD NASYONAL NEW YORK 
 
 
Gouvènè Andrew M. Cuomo te anonse jodia chwa Majò Jeneral Anthony German kòm 
53yèm Adjidan Jeneral New York. German se yon rezidan Oneonta ki aktyèlman ap 
kòmande Gad Nasyonal Ayeryen New York e li travay tou kòm Adjidan Jeneral Adjwen. 
 
German ap ranplase Majò Jeneral Patrick Murphy, ki te sèvi kòm yon Adjidan Jeneral 
depi 2010, e lap kite pozisyon sa pou travay kòm Direktè Strateji, Plan, Politik ak Afè 
Entènasyonal pou Biwo Gad Nasyonal, D.C.  
 
“Jeneral Anthony German gen yon dosye distenge antanke lidè Gad Nasyonal ki angaje 
pou sèvi peyi a ak eta nou an,” Gouvènè Cuomo te deklare. “Li pote avèk li yon vas 
eksperyans ak konesans nan zafè militè e nan nouvo wòl li lap kontinye angajman l pou 
ranfòse preparasyon militè nou an.” 
 
“Mwen ta renmen remèsye Jeneral Patrick Murphy pou anpil kontribisyon l nan Gad 
Nasyonal New York,” Gouvènè Cuomo te kontinye. “Jeneral Murphy te fè yon travay 
eksepsyonèl kòm Adjidan Jeneral. Li enkane sèvis ak lidèchip ke Gad Nasyonal 
reprezante e mwen swete l bòn chans pandan lap kòmanse yon nouvo defi enpòtan.” 
 
German te chaje nan Èfòs Etazini nan 1983 kòm yon navigatè avyon e li te rantre nan 
Gad Nasyonal Ayeryen New York 109th Airlift Wing nan 1989. 109yèm Airlift Wing, baze 
nan Baz Gad Nasyonal Ayeryen Stratton nan Scotia, vole avyon LC-130, sèl avyon ki 
ekipe avèk ski nan militè Etazini. Paviyon an bay sipò pou efò rechèch Fondasyon 
Syans Nasyoanl nan Antarctica ak Greenland.  
 
German te kòmande paviyon an apati 2006 pou rive jiska 2010. Li te travay kòm Chèf 
Kabinè nan Gad Nasyonal Ayeryen New York de 2010 jiska 2015 e li te jwe yon wòl 
prensipal nan kowòdone patisipasyon Gad Nasyonal Ayeryen New York nan repons 
Gad Nasyonal New York nan tanpèt tropikal Irene ak Lee nan 2011 ak gwo tanpèt 
Sandy nan 2012. 
 
German te sèvi tou nan Biwo Sekretè Defans, Zafè Rezèv kòm Ofisye Lyezon 
Depatman Defans pou rive nan Fondasyon Nasyonal Syans. Pa twò lontan de sa li te 
konplete yon travay 30 jou kòm Direktè pa Entèrim Gad Nasyonal Ayeryen. 

German se yon pwofesè navigasyon avèk plis pase 4,900 èdtan vòl e nan C-130 
Hercules ansanm avèk lòt avyon. 
 
Antanke Adjidan Jeneral New York, German ap responsab pou preparasyon ak 
fòmasyon 10,300 manm nan Gad Nasyonal Lame New York, ak 5,600 manm nan Gad 
Nasyonal New York. 
 
Adjidan Jeneral la responsab tou pou Milis Naval New York, yon fòs ki genyen 2,900 
pèsonèl, kote majorite a aktyèlman nan sèvis manm Navy, Kò Marine ak Rezèv Gad 
Kot ki egalman volontye pou travay nan sèvis eta pandan ijans. Yon lòt 600 moun sèvi 
kòm volontye nan Gad New York, yon fòs eta kap ede Gad Nasyonal pandan ijans yo. 
 
German gen yon degre nan SUNY Oneonta e li se yon diplome nan United States 
Naval War College ak Ofisye Prensipal oryantasyon konpozan rezèv, Carlisle Barracks, 
Pennsylvania. 
 
Dekorasyon li yo gen ladan Lejyon Merit, Sèvis Meday Meritwa, Meday Akonplisman 
Ayeryen Èfòs, Meday Preparasyon Konba, Meday Sèvis Antartik, Meday Sèvis Defans 
Nasyonal, ak Meday Sèvis Imanitè. 
 
German abite nan Oneonta avèk madam li Diana. Yo gen kat pitit, Josh, Ben, Zach ak 
Bekah. 
 
German ap kòmanse nouvo wòl li nan mwa Avril. 

